
來迎命公卿集議廷臣因奏請遣官使北進冬衣有旨有

能識　太上皇者行羣臣俱謝罪繳納原奏事遂寢○大

學士彭時乞終繼母喪不許忤旨去

閏正月鎮朔大將軍石亨都督范廣率兵出大同宣府尋

召還○初開經筵命太保寧陽侯陳懋知經筵事內閣陳

循高穀同知經筵事江淵商輅及侍郎儀銘兪山兪綱祭

酒蕭鎡侍講學士劉鉉諭德趙琬皆兼經筵言進講相傳

是時每講畢命中官撒金錢于地令講官拾之以爲恩典

時高穀年六十餘俯仰不便無所得一講官常拾以貽之

識者病其褻媟

　〈按名臣錄宣德中李時勉爲侍講學士一日　宣廟穫金錢至史館撒之于地令諸臣拾取時勉獨正立乃呼〉

　〈至前以袖中餘錢賜之則金錢故事其來久矣〉

京師烈風晝晦

勅大理寺丞薛瑄總督松潘粮餉

以副都御史軒輗鎮守浙江兼理𥂁課

進內閣學士苖衷兵部尙書尋致仕

給事林聽等疏單增罪下增于獄○都督汪全恃戚畹勢

縱家人奪民田御史朱英等劾之有旨責全歸其田于民

　〈按此一事　景帝能聽言不私勲戚可謂明矣〉

北虜入朔州大同總兵郭登敗之詔封登定襄伯虜自屢

--

勝以來出入自由未聞有出一兵拒之者登不勝憤晝夜

拊循將士激以忠義定爲賞格期必殺賊忽報東驛賊入

境登率兵躡之行七十里至水頭日已暮休兵以覘之夜

漏下二鼓報云二十里東西沙窩賊營十二皆自朔州搶

掠而囘者登召將士問計或言賊衆我寡莫若全軍而返

爲善登曰我軍去城已百里若一退避人馬疲倦賊以銕

騎來追雖欲自全得乎卽按劍起曰敢言退者斬斬捕虜

二百餘騎奪回被擄人口牛馬弓刀器械以萬計捷聞賜

勑褒美進定襄伯是役也登以八百騎破虜衆數千自虜

入寇以來此爲戰功第一登爲將智勇善撫士卒紀律嚴

明料敵制勝動合機宜在大同與賊相拒一年大小識螫

戰未嘗挫衂常恨馬少步卒追賊不及乃以已意設爲攪

地龍飛天綱等法鑿爲深塹覆以土木人馬通行如履嘗

地賊入圍中令人發其機自相擊撞頃刻十餘里皆陷災

用砲石擊賊一發五百餘步每人馬死者數十賊以爲神

云○侍講劉定之上言十事一曰守禦昨者紫荆居庸等

關旣不能禦虜之入又不能遏虜之出名爲關塞寔則坦

途盖軍士寡弱亭障缺敗蹊隧踈漏非朝夕之積也今宜

增兵士繕亭障塞蹊隧如古者畫境分守因其陸地則縱

横掘塹名爲地綱因其水泉則遇處停蓄號曰水櫃或多

